
UUM CORPORATE COMMUNICATION 
UNIVERSITI UTARA MALAYSIA 

 

 

PEMAKLUMAN  

BERKAITAN HAL PENTADBIRAN AKADEMIK  

BAGI PERSEDIAAN PELAKSANAAN PENGAJARAN SUSULAN TEMPOH 

PERINTAH KAWALAN PERGERAKAN BERIKUTAN PENULARAN WABAK 

COVID-19 

Berikutan pelaksanaan Perintah Kawalan Pergerakan (PKP) di seluruh negara mulai 
18 Mac 2020 hingga 28 April 2020, universiti telah bersetuju supaya pengajaran dan 
pembelajaran (PdP) diadakan secara Remote Learning. Tempoh pengajaran bagi 
Semester A192 bagi pelajar sarjana muda telah dipanjangkan dari 27 April sehingga 
15 Julai 2020. Ini bertujuan supaya pensyarah dapat merancang kaedah PdP dan 
pentaksiran yang sesuai dilaksanakan secara Remote Learning serta bersesuaian 
dengan kesediaan pensyarah dan pelajar. 
 
Pemakluman ini juga selaras dengan panduan pengendalian program pendidikan 
tinggi semasa dan pasca perintah kawalan pergerakan COVID-19 yang memberi 
fleksibiliti kepada universiti membuat penyelarasan dalam pelaksanaan PdP.  
 
Bagi memastikan PdP berjalan lancar sepanjang tempoh ini, universiti telah membuat 
beberapa ketetapan seperti berikut:  
 
1.0 Pengubahsuaian dan Penyediaan Rancangan Pengajaran (Scheme of 

Work) 
 
1.1 Pensyarah perlu menyemak semula Rancangan Pengajaran yang berbaki 

untuk Semester A192 bagi program Sarjana Muda bagi setiap silibus 
kursus untuk disesuaikan dengan kesediaan pelajar dan perubahan 
kalendar yang ditetapkan. Manakala bagi program Pascasiswazah, 
penyediaan Rancangan Pengajaran bagi Semester 193 perlu dilakukan 
bersesuaian dengan kesediaan pelajar pada situasi semasa. 

 
1.2 Penyelaras Kursus disarankan untuk berbincang dengan pensyarah bagi 

kursus masing-masing (sekiranya terdapat lebih daripada satu kumpulan 
kursus) dan menyediakan hanya satu sahaja Rancangan Pengajaran yang 
bersesuaian untuk semua kaedah PdP dalam kursus tersebut mengikut 
kesediaan dan keupayaan pelajar. 

1.3 Penyelaras Kursus dikehendaki untuk mendokumentasikan semua 

perubahan Rancangan Pengajaran (dalam format docx, pdf atau Excel) 
bagi Semester A192 bagi program sarjana muda dan penyediaan 
Rancangan Pengajaran bagi Semester 193 bagi program pascasiswazah. 
Dokumen Rancangan Pengajaran yang telah disediakan dan yang telah 
diubahsuai hendaklah diserahkan kepada Dekan Pusat Pengajian  
masing-masing sebelum 16 Julai 2020. Format perubahan Rancangan 
Pengajaran yang dicadangkan ialah seperti di Lampiran A. 

 
1.4 Penyelaras Kursus tidak perlu membuat sebarang perubahan Rancangan 

Pengajaran di dalam Sistem Outcome Based Education (OBE) UUM.  
 

2.0 Perubahan Pelan Pentaksiran 
 
2.1 Penyelaras Kursus perlu menyemak semula Pelan Pentaksiran bagi 

Semester A192 dan menyediakan Pelan Pentaksiran bagi Semester 193  
bagi kursus yang dikendalikan dengan mengambilkira kesediaan dan 
keupayaan semua pelajar untuk melaksanakan pentaksiran berdasarkan 
kesahan, kebolehpercayaan dan kewajaran (validity, reliability and 
fairness). 

 
2.2 Penyelaras Kursus perlu memastikan semua Pelan Pentaksiran hendaklah 

sejajar dengan Hasil Pembelajaran Program, kaedah PdP dan jam 
pembelajaran pelajar (SLT). 

 
2.3 Penyelaras Kursus dikehendaki untuk mendokumentasikan Pelan 

Pentaksiran tersebut (dalam format docx, pdf atau Excel) dan 
menyerahkan dokumen tersebut kepada Dekan Pusat Pengajian masing-
masing sebelum 16 Julai 2020. Format perubahan Pelan Pentaksiran 
yang dicadangkan ialah seperti di Lampiran B. 

 
2.4 Penyelaras Kursus tidak perlu membuat sebarang perubahan Pelan 

Pentaksiran di dalam Sistem Outcome Based Education (OBE) UUM.  
 
2.5 Pensyarah akan memasukkan markah pentaksiran pelajar bagi Semester 

A192 melalui Sistem Portal UUM. Oleh yang demikian, kemasukan markah 
pelajar melalui Sistem OBE bagi Semester A192 ditangguhkan 
sehinggalah dimaklumkan oleh pihak universiti. 

 
3.0 Kehadiran 

 
3.1 Pensyarah disarankan untuk menggunakan kaedah masing-masing untuk 

mendapatkan kehadiran pelajar dalam PdP dan memastikan rekod 
kehadiran pelajar bagi kelas masing-masing disimpan untuk tujuan audit. 

 
3.2 Halangan menduduki peperiksaan bagi pelajar yang tidak memenuhi 80% 

kehadiran ke kuliah tidak dilaksanakan pada Semester Kedua 2019/2020 
(A192) bagi pelajar sarjana muda dan Semester 193 bagi pelajar 
pascasiswazah.  

4.0 Penilaian Kursus (e-CEvaS) 

 
4.1 Penilaian kursus (e-CEvaS) tidak dilaksanakan untuk semua kursus dalam 

Semester Kedua 2019/2020 (A192) bagi pelajar sarjana muda dan 
Semester 193 bagi pelajar pascasiswazah.  

 
4.2 Walau bagaimanapun, Dekan Pusat Pengajian disarankan untuk 

memantau proses pelaksanaan PdP dan pentaksiran kursus agar ianya 
berjalan dengan berkesan dan bertanggungjawab.  

 
5.0 Hal-hal Lain 
 

5.1 Pihak universiti akan menangguhkan pengajian (tangguh tidak diambilkira) 
bagi pelajar yang tidak menghubungi pensyarah atau pelajar yang gagal 
dikesan oleh pensyarah untuk melaksanakan PdP sehingga minggu ke-5 
pengajian (31 Mei 2020). Nama pelajar yang tidak dapat dihubungi perlu 
dikemukakan kepada pihak Jabatan Hal Ehwal Akademik selepas tempoh 
tersebut. 

 

5.2 Tarikh penting berkaitan peperiksaan akan dikeluarkan oleh pihak Jabatan 
Hal Ehwal Akademik dalam masa terdekat.  

 

Sebarang pertanyaan dan maklumat lanjut, sila hubungi Pn. Azian Nafiah, Pengarah, 
Jabatan Hal Ehwal Akademik di talian 019-474 0177. 
 
 

PROF. DR. YUSNIDAH IBRAHIM 
Timbalan Naib Canselor (Akademik dan Antarabangsa) 
Universiti Utara Malaysia 

